
Հարգելի պարոն Եղիազարյան 

Ի պատասխան Ձեր 02.03.15թ. № 37/37.2/3012-15 գրության` քննության առնելով 

«Էլեկտրոնային փաստաթղթի և էլեկտրոնային թվային ստորագրության մասին» Հայաստանի 

Հանրապետության օրենքում փոփոխություններ և լրացումներ կատարելու մասին» ՀՀ օրենքի 

նախագիծը (այսուհետ` Նախագիծ)` հայտնում ենք հետևյալը.  

Նախագծի 5-րդ հոդվածի 2-րդ մասում, որպես էլեկտրոնային թվային ստորագրության 

հավաստագրի գործողության կասեցման հիմք սահմանվում է նաև ծառայությունների 

մատուցման պայմանագրով նախատեսված վճարը սահմանված ժամկետում չվճարելու 

հանգամանքը: Հաշվի առնելով վերոգրյալը` առաջարկում ենք սահմանել դրույթ այն մասին, որ 

հավաստագրման կենտրոնը, ստորագրող անձին պատշաճ կերպով նախազգուշացնելուց հետո 

միայն կարող է կասեցնել էլեկտրոնային թվային ստորագրության հավաստագրի 

գործողությունը:           

 Միաժամանակ, կից տրամադրվում են Նախագծի տնտեսական, այդ թվում` փոքր և 

միջին ձեռնարկատիրության, ինչպես նաև մրցակցության բնագավառներում կարգավորման 

ազդեցության գնահատման եզրակացությունները: 

Առդիր` 2 էջ:  

ԵԶՐԱԿԱՑՈՒԹՅՈՒՆ 
«Էլեկտրոնային փաստաթղթի և էլեկտրոնային թվային ստորագրության մասին» 

Հայաստանի Հանրապետության օրենքում փոփոխություններ և լրացումներ կատարելու 
մասին» ՀՀ օրենքի նախագծի մրցակցության բնագավառում կարգավորման ազդեցության 

գնահատման 
 
 

«Էլեկտրոնային փաստաթղթի և էլեկտրոնային թվային ստորագրության մասին» 

Հայաստանի Հանրապետության օրենքում փոփոխություններ և լրացումներ կատարելու 

մասին» ՀՀ օրենքի նախագծով (այսուհետ` Նախագիծ) հստակեցվում են էլեկտրոնային թվային 

ստորագրության հավաստագրի ստացման կարգը, հավաստագրի դադարեցման և կասեցման 

հիմքերը: 

Նախագծով կարգավորվող շրջանակները չեն առնչվում որևէ առանձին ապրանքային 

խմբի շուկայի հետ, ուստի և Նախագծի ընդունմամբ որևէ առանձին ապրանքային խմբի 

շուկայում մրցակցային դաշտի վրա ազդեցություն լինել չի կարող:  

Հիմք ընդունելով նախնական փուլի արդյունքները` կարգավորման ազդեցության 

գնահատման աշխատանքները դադարեցվել են` արձանագրելով Նախագծի ընդունմամբ 

մրցակցության միջավայրի վրա ազդեցություն չհայտնաբերվելու եզրակացություն: 

 
 
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ    
     ԷԿՈՆՈՄԻԿԱՅԻ ՆԱԽԱՐԱՐԻ  
              ԱՌԱՋԻՆ ՏԵՂԱԿԱԼ                                                         
 

 
  ԳԱՐԵԳԻՆ  ՄԵԼՔՈՆՅԱՆ 

 
 

 
 



 
 

ԵԶՐԱԿԱՑՈՒԹՅՈՒՆ 

«Էլեկտրոնային փաստաթղթի և էլեկտրոնային թվային ստորագրության մասին» 

Հայաստանի Հանրապետության օրենքում փոփոխություններ և լրացումներ կատարելու 

մասին» Հայաստանի Հանրապետության օրենքի նախագծի տնտեսական, այդ թվում` 

փոքր և միջին ձեռնարկատիրության բնագավառում կարգավորման ազդեցության 

գնահատման 

 

«Էլեկտրոնային փաստաթղթի և էլեկտրոնային թվային ստորագրության մասին» 

Հայաստանի Հանրապետության օրենքում փոփոխություններ և լրացումներ կատարելու 

մասին» ՀՀ օրենքի նախագծի (այսուհետ` Նախագիծ)` գործարար և ներդրումային միջավայրի 

վրա կարգավորման ազդեցության գնահատման նպատակով իրականացվել են նախնական 

դիտարկումներ:          

 Գնահատման նախնական փուլում պարզ է դարձել, որ Նախագծով հստակեցվում են 

էլեկտրոնային թվային ստորագրության հավաստագրի ստացման կարգը և հավաստագրի 

դադարեցման ու կասեցման հիմքերը և Նախագծի ընդունման դեպքում, դրա կիրարկման 

արդյունքում գործարար և ներդրումային միջավայրի վրա ազդեցություն չի նախատեսվում: 

 

 

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 
     ԷԿՈՆՈՄԻԿԱՅԻ ՆԱԽԱՐԱՐԻ 
           ԱՌԱՋԻՆ ՏԵՂԱԿԱԼ                                                   ԳԱՐԵԳԻՆ ՄԵԼՔՈՆՅԱՆ  

